
St. Paulus 2 girje Thessalonikalaǯaidi.






6 dastgo dal vuoggad læ Ibmel audast sigjidi givsid vafsat, guđek din givsedek,

7 mutto digjidi, guđek gifsašuvvubættet muoiŋadusa addet oftanaǥa minguim, go su famo engeliguim hærra Jesus almest almostuvvu,

8 dollanjuofčamin, go mavso sin bagjel bufta, guđek Ibmel æi dieđe, ja sin bagjel, guđek hærramek Jesus Kristus evangeliumi æi læk gullolaš;

9 guđek rangaštusa oǯǯuk, aǥalaš suppiume hærra čalmi audast erit, ja su famo hærvasvuođast erit,

10 go dom bæive son boatta hærvasen gudniettujuvvut su basse olbmuines, ja su oskolaǯaines goargotuvvut; dastgo duođaštussamek jakkujuvvum læ din lut.

11 Damditti mi maida alelessi din audast rokkadallap, atte Ibmelæmek dokkalaǯǯan din daǥaši goččomassis, ja atte buok sunji dokkalaš buorrevuođa ja osko daǥoid famoines son ollašubmai daǥaši,

12 vai hærramek Jesus Kristus nabma hærvasen din sist gudniettujuvvuši, ja di su sist, Ibmelæmek ja hærra Jesus Kristus armo mield.



2. Kapittal.




1 Mutto, veljačak! hærramek Jesus Kristus boattem harrai ja min čoagganæbmamek harrai su ouddi, de mi ravvijep din,

2 atte æppet di luoite ječaidædek moivašuvvut jerddagidadek sist, æppetge luoite ječaidædek suorgatuvvut guđege vuoiŋa boft, daihe

